
A Mesa do Parlamento

O Grupo Parlamentar do Bloque Nacionalista Galego (BNG), a iniciativa
dos deputados e deputada Oscar Insua Lema, Rosana Pérez Fernandez ¢ lago
Tabarés Pérez-Piiieiro, ao abeiro do disposto no Regulamento da Cémara, presenta a
seguinte Proposicion non de lei para o seu debate en Pleno, sobre reclamar a creacion

dunha base maritima do SVA na Costa da Morte.

EXPOSICION DE MOTIVOS

Galiza segue sendo unha zona estratéxica e de grande importancia para os
narcotraficantes, tanto para a entrada e posterior distribucion da droga cara Europa,
como ao propio estado espafiol. Asi o corroboran os informes de todas as axencias
dedicadas & loita contra o narcotrafico e as ultimas aprehensions realizadas nas nosas
costas. No ultimo informe publicado polo Centro de intelixencia contra o terrorismo e o
crime organizado sobre a estadistica anual sobre drogas 2023, quedan reflexadas as
cantidades incautadas, destacando os 13.027 quilos de cocaina, o 11% do aprehendido
en todo o estado espafiol, situandose o noso territorio na 5* posicion da lista, os 1.300
quilos de pasta de cocaina (o 54,15 % do total), os 60 kilos de heroina (o 19,04% do
total), ou os 783 quilos de hachis (0 0,22% do total), unha porcentaxe baixa esta ultima,
dado que a introducién desta droga desprazouse na ultima década ao sur da peninsula.
Non obstante, cabe salientar, que moitas das incautacions executadas en Canarias,
corresponden a investigacions realizadas dende Galiza, que ao ser realizadas en alta
mar, deben dirixirse ao porto madis cercano, polo que acaban contabilizando nas illas
Canarias. Os narcotraficantes, dia a dia buscan novas formas de introducidon destas

sustancias, pero a dia de hoxe segue sendo por mar a stia forma mais habitual e

maioritaria, a través de contedores no trafico maritimo, de embarcacions de recreo ou de

narcosubmarinos.

Galiza dispon de seis 6 bases maritimas (Vigo, Marin, Vilagarcia, Muros, A
Coruna e Ribadeo) das que duas estan desde hai anos con embarcacions totalmente
obsoletas, Muros e Ribadeo. Na base maritima de Muros (A Coruia), estd a
embarcacion de nome V.A. II. Entrou en operatividade no ano 1985, para unha vida util
de 15 anos, ten actualmente unha antigiiidade de 40 anos. Esta embarcacion ¢ a
encargada de vixiar a zona sur da Costa da Morte. (Corrubedo, Muros, Carnota,
Corcubion ata Fisterra). A parte da sta inutilidade como embarcacién para a loita contra
o narcotrafico na mar, ¢ un verdadeiro perigo para as suas tripulacions debido as
constantes avarias nos seus motores, etc. A base maritima de Ribadeo (Lugo) esta
asignada a embarcacion Alcaravan II, do ano 1984, cuxa zona de navegacion ¢ A
Marifia Lucense e costa Asturiana. Segundo a stia documentacion, terminou a sta vida
util no ano 2000, pero hoxe en dia segue navegando co perigo que isto leva para as suas

tripulacions e a inoperatividade para as suas funcions.

O departamento de Aduanas ten encargado ao Grupo Rodman oito
embarcacions de alta velocidade e a primeira destas xa foi entregada, con destino ao sur
do estado espafol. En base a isto, o Goberno ten respondido ao BNG no Congreso que
"respecto ao prazo de entrega das embarcacions, que, como se prevé nos Pregos
reguladores da licitacion tramitada para a adquisicion do oito embarcacions, o prazo de
execucion do contrato para a subministracion € de 3 anos a contar desde o 12 de xaneiro
de 2023. A primeira embarcacion sera entregada aos 15 meses desde a firma do
contrato, a seguinte sera entregada aos 18 meses, a seguinte aos 21 meses, ¢ asi (cada 3

meses) sucesivamente até completar as 8 unidades”

Se ben o goberno espafiol aseguraba que "para a distribucion das novas unidades
ténense en conta as necesidades de todas as bases do Servizo de Vixilancia Aduaneira,
entre elas, como non pode ser doutra maneira, as bases de Muros e Ribadeo. A
substitucion das embarcacions da base maritima de Muros (V.A.Il) e da base maritima
de Ribadeo (Alcaravan II) poderia levarse a cabo en 2025” a prevision non era radicar
nas bases galegas ningunha destas novas naves, senon retirar as obsoletas existentes e
colocar no seu lugar os descartes doutras bases do estado espaiiol- barcos tamén con
vida 1til sobrepasada ou a piques de acadala. Porén, os problemas co barco entregado e
atrasos nas entregas no astaleiro fan que ese umbral temporal vaia ser incumprido. Deste
xeito, o barco da base de Muros, con desguace previsto para este ano, segue en servizo,

con cantas limitacions vefien de expofierse.

O territorio da Costa da Morte, escenario histdrico e tamén recente de descargas,
estd actualmente cuberto coa base maritima da Corufia, que non chega madis que ate
Camarifias, ¢ coa de Muros, na zona sur ata Fisterra- coas limitacions que a
embarcacion ten, xa cofiecidas, e a inseguridade que ofrece as 15 persoas que, por
quendas, tefien que operar con ela- e a de Vilagarcia. A base da Corufia ten que extender
a sta actuacion na costa de Ortegal, Ferrolterra, o golfo artabro e Bergantifios até chegar
4 zona que cubre a base maritima de Ribadeo- con outra embarcacion obsoleta-. A de
Vilagarcia- cun s6 barco porque o outro que tifia foi trasladado a outra base espafiola-
ten por veces que suplir a base de Muros ademais de cubrir as rias de Arousa e
Pontevedra. En consecuencia, parte da Costa da Morte queda sin ser vixiada polo SVA,
concretamente entre cabo Fisterra e Camarifas, zonas de intensas descargas, segundo as

ultimas pesquisas das forzas e corpos de seguridade.

A extension da costa galega e o accidentada e recortada da sua natureza ofrece
moitas oportunidades para os traficos ilicitos, polo que, ademais de dotar de

embarcacions decentes e suficientes as bases actualmente existentes, parece razoabel

ubicar unha nova base do Servizo de Vixilancia Aduaneira no amplo espazo da Costa da
Morte, de maneira que para vixilancia dese treito de costa e persecucion de traficos
ilicitos non haxa que agardar 4 presenza dos medios das bases da Corufia ou Muros.
Esta demanda historica, leva 30 anos sen executarse, despois de ducias de promesas dos
ministros do Estado Espafiol, tanto do PSOE como do PP. Se queremos diminuir o
consumo de estupefacientes na mocidade, e na sociedade e xeral, ¢ imprescindible
aumentar os recursos na loita contra o narcotrafico € o crime organizado, € iso non se
consegue eliminando ou desprazando os poucos medios que tifiamos, como foi o caso
do avidn na base de Compostela, que foi dado de baixa, ou helicoptero na base de Vigo,
que o desprazaron a Andalucia, ou un dos barcos de Vilagarcia de Arousa, que foi dado

de baixa, atopandose unha das tripulacions sen embarcacion.

Recentemente en declaracions 4 prensa, o Servizo de Vixilancia Aduaneira
(SVA) descartaba habilitar unha base na Costa da Morte: «Neste momento, Aduanas
non esta a contemplar abrir novas bases maritimas en ningun punto do litoral espafiol» e
o Delegado do goberno en Galiza, Pedro Blanco Lobeiras, dou a calada por resposta
cando foi interrogado sobre esta cuestion. Namentres, dende a comarca, todas as
autoridades locais consideran necesario instalar unha base do SVA na Costa da Morte,
para ampliar o control da costa, combater de forma mais eficiente e ser mais eficaces en

tempos de respostas contra a entrada de droga polo mar.

Por todo o exposto o Grupo Parlamentar do BNG presenta a seguinte

proposicion non de lei para debate en Pleno:

“O Parlamento galego insta a Xunta de Galiza a olicitar ao goberno do Estado a
creacion dunha base maritima permanente do Servizo de Vixilancia Aduaneira na Costa

da Morte.”

Santiago de Compostela, 21 de febreiro de 2025

Asdo.: Oscar Insua Lema
Iago Tabarés Pérez-Pifieiro
Deputados do G.P. do BNG
Rosana Pérez Fernandez

Portavoz s. do G.P. do BNG

Asinado dixitalmente por:
Oscar Insua Lema na data 21/02/2025 10:45:25
Iago Tabarés Pérez-Pifeiro na data 21/02/2025 10:45:31

Rosana Pérez Fernandez na data 21/02/2025 10:46:23

